
Врз основа на член 99 став 3 од Законот за заштита и спасување ("Службен весник на Ре-
публика Македонија" бр. 36/04 и 49/04), Владата на Република Македонија, на седницата 
одржана на  9.02.2006 година,  донесе 

 
У Р Е Д Б А 

ЗА НАЧИНОТ НА ПОПОЛНУВАЊЕТО НА РЕЗЕРВНИОТ СОСТАВ НА СИЛИТЕ 
ЗА ЗАШТИТА И СПАСУВАЊЕ И СРЕДСТВАТА ОД  МАТЕРИЈАЛНА 

ОБВРСКА 
 

I. ОПШТИ ОДРЕДБИ 
 

Член 1 
Со оваа уредба се уредува начинот на пополнувањето на резервниот состав на силите 

за заштита и спасување со воени обврзници во резерва  и средствата од материјална обвр-
ска.  

Член 2 
Пополнувањето на резервниот состав на силите за заштита и спасување  се врши 

од воените обврзници во резерва од евиденцијата што се води при Министерството за 
одбрана и граѓаните кои имаат должност да учествуваат во силите за заштита и спа-
сување.    

 
1. Пополнување на силите за заштита и спасување со воени обврзници во резерва 

 
Член 3 

Организациони единици за заштита и спасување (во понатамошниот текст ракува-
чот на планот)  во соработка со Министерството за одбрана прави избор на воените об-
врзници, им соопштува распоред и ги запознава со правата и должностите во силите за 
заштита и спасување. 

 
Член 4 

Пополнувањето на резервниот состав на силите за заштита и спасување се врши 
врз основа на План-барање за пополна (Образец Ц-1) што се изготвува од страна на 
ракувачот на планот, и го доставува до Дирекцијата за заштита и спасување. 
Во планот- барањето за пополна се внесуваат податоците,  на обврзниците кои се 

распоредени во силите за заштита и спасување и тоа: потребните воено евиденциски 
специјалности, можната замена на воена евиденциска специјалност, вид на образова-
ние, знаења кои  одговараат на потребите на  формациското место, мобилизациското 
собиралиште, видот на единицата, бројна ознака, време на мобилизација, старосната 
граница до која  се пополнува,  кој е извршителот на пополната и бројна состојба. 

 
Член 5 

За пополнување на Републичките сили за заштита и спасување со резервни офицери , 
ракувачот на планот и извршителот за евиденција  во Министерството за одбрана вршат 
избор на резервни воени старешини кои се водат како нераспоредени во евиденцијата . 

Член 6 
За пополнување со резервни офицери од страна на ракувачот се изготвува план за 

пополнување,во кој се содржат: видот на единицата , бројна ознака, мобилизациско со-
биралиште,  време на мобилизација, старосна граница на воените обврзници, вид на 
образование, знаење, воено евиденциска специјалност кои одговараат на потребите на  
формациската должност (Образец Ц-2). 

 
Член 7 

Подофицер или војник во резерва може да се распореди на старешинска должност во 
силите за заштита и спасување доколку  неговиот  вид на образование, знаење, воена еви-
денциска специјалност одговараат на потребите на  формациското место. 

 
Член 8 

Ракувачот на планот, пополнува преграден картон (Образец ПКСЗС-7), изготвува пока-
ни за повикување во случај на мобилизација  (Образецот Ц-4 ) во три примероци кои се 
распоредуваат  според системот на мобилизациско повикување  (Образец  Ц-.3).  

 
Член 9 

Разрешувањето од должност на воените обврзници во Републичките сили за заштита и 
спасување се врши на начин како и при нивното поставување (Образец Ц-6). 

 
2. Пополнување со обврзници на резервниот состав на силите  

за заштита и спасување со граѓани 
 

Член 10 
За одредени формациски должности во Републичките и Просторните сили за заштита и 

спасување се распоредуваат граѓани кои имаат должност да учествуваат во силите за за-
штита и спасување.  

 
Член 11 

Изборот, распоредувањето и разрешувањето од формациската должност во Републич-
ките сили за заштита и спасување го вршат  организационите единици за заштита и спасу-
вање од евиденцијата на граѓаните.  

 
Член 12 

Изборот, распоредувањето и разрешувањето од должност на припадниците на простор-
ните сили за заштита  и спасување  го вршат единиците на локална самоуправа. 
Изборот и распоредувањето на должност на припадниците на просторните силите за за-

штита и спасување во трговските друштва, јавните претпријатија и  јавни установи и 
служби се врши од страна на основачите на силите за заштита и спасување кои ги форми-
рале за свои потреби, пред се од редот на вработените, доколку има потреба и од евиден-
цијата. 
Разрешувањето од должност на припадниците на силите за заштита и спасување од 

став 2 на овој член се врши од страна на субјектите што ги имаат формирано силите за за-
штита и спасување. 

Член 13 
За обврзниците кои се распоредуваат во Републичките сили за заштита и спасување  се 

изготвува матичен картон на (Образецот Ц-9) и  единечен картон (Образец  бр.Ц- 10). 
 

Член 14 
Ракувачите на плановите за пополна на штабовите и единиците за заштита и спа-

сување што ги формираат единиците на локалната самоуправа, трговските друштва, 
јавните претпријатија, јавни установи и служби, вршат подготовки за активирање на 
сопствените сили  воспоставувајќи систем на самоповикување со покана. 

                                                                  
Член 15 

Обрасците Ц-1, Ц- 2, Ц- 3,  Ц- 4, Ц- 6, Ц-9, Ц- 10 и ПКСЗС-7 се составен дел на оваа 
уредба.  

 
ЗАВРШНА  ОДРЕДБА 

 
Член 16 

Оваа уредба влегува во сила наредниот ден од денот на објавувањето во "Службен  вес-
ник на Република Македонија". 

 
  Бр. 19-389/1                            Претседател на Владата 

9 февруари 2006 година             на Република Македонија, 
           Скопје                         д-р Владо Бучковски, с.р. 
 
 
 
 
 
 
 
 
 
 
 
 
 
 
 
 
 
 
 
 
 

 3



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 4



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 5



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 6



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 7



У П А Т С Т В О 
1. По приемот на поканата веднаш, по најкраток пат упатете се во единицата во која сте 

распоредени. 
2. Со себе поднесете лична карта, воена книшка, здравствена легитимација и прибор за 

одржување на лична хигиена и одржување на чевли и облека. 
3. Бидете облечени во службената униформа. 

